ՀԻՄՆԱՎՈՐՈՒՄ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ եվ լրացումներ կատարելու և Հայաստանի Հանրապետության կառավարության 2000 թվականի սեպտեմբերի 1-ի N 536, 2005 թվականի փետրվարի 10-ի N 226-Ն և 2006 թվականի նոյեմբերի 30-ի N 1853-Ն որոշումներն ուժը կորցրած ճանաչելու մասին» ՀՀ կառավարության որոշման նախագծի վերաբերյալ
1. Անհրաժեշտությունը   

Նախագծի նախապատրաստումը պայմանավորված է գործող որոշման գործնական կիրառման ընթացքում ի հայտ եկած խնդիրները լուծելու անհրաժեշտությամբ, ինչպես նաև բխում է ՀՀ վարչապետի 2015 թվականի փետրվարի 20-ի թիվ 129-Ա որոշմամբ հաստատված հավելված 4-ի 4-րդ կետի պահանջից:
2. Ընթացիկ իրավիճակը և խնդիրները
Տրանսպորտային միջոցների հաշվառման գործընթացները կարգավորող նորմերը սահմանված են տարբեր ժամանակներում ընդունված մի քանի իրավական ակտերով, ինչը դժվարացնում է ինչպես քաղաքացիների կողմից դրանց կիրառումը, այնպես էլ հաճախ առաջանում են միևնույն գործընթացի տարաբնույթ կարգավորման դեպքեր: Մասնավորապես, խոսքը վերաբերում է Հայաստանի Հանրապետության կառավարության 2000 թվականի սեպտեմբերի 1-ի N 536, 2005 թվականի փետրվարի 10-ի N 226-Ն և 2006 թվականի նոյեմբերի  30-ի N 1853-Ն որոշումներին:
Մարդատար-տաքսի ավտոմոբիլներով ուղևորափոխադրումներ իրականացնելու հետ կապված իրավահարաբերությունները կարգավորող իրավական ակտերից հանվել են դրանց դեղին հիմնագույնի համարանիշեր հատկացնելու վերաբերյալ դրույթները:
Մետաղյա «Տարանցիկ» և թղթե «Ժամանակավոր» համարանիշերի գործնական կիրառման ընթացքում առաջանում են մետաղյա համարանիշերն այլ տրանսպորտային միջոցների վրա տեղադրելու, իսկ թղթե համարանիշերը տրանսպորտային միջոցի վրա՝ սահմանված տեղում փակցնելու (հատկապես՝ անձրևային եղանակին) հետ կապված խնդիրներ:
Ներկայումս «Փորձարկում» տեսակի համարանիշերը պատրաստվում են թղթից, ինչն առաջացնում է տրանսպորտային միջոցի վրա՝ սահմանված տեղում փակցնելու (հատկապես՝ անձրևային եղանակին) հետ կապված խնդիրներ: Բացի այդ, տրանսպորտային միջոցների առևտրային գործունեություն իրականացնող տնտեսվարող սուբյեկտի կողմից առևտրային նպատակներով ձեռք բերված կամ ներմուծված տրանսպորտային միջոցներին՝ փորձնական վարում (test-drive) իրականացնելու նպատակով համարանիշ հատկացնելու ընթացակարգ և համարանիշի տեսակ սահմանված չէ:
3.Կարգավորման նպատակը և բնույթը
Նշված խնդիրներին լուծում տալու համար մշակվել է «Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ եվ լրացումներ կատարելու և Հայաստանի Հանրապետության կառավարության 2000 թվականի սեպտեմբերի 1-ի N 536, 2005 թվականի փետրվարի 10-ի N 226-Ն և 2006 թվականի նոյեմբերի 30-ի N 1853-Ն որոշումներն ուժը կորցրած ճանաչելու մասին» ՀՀ կառավարության որոշման  նախագիծը, որով՝
1. Հայաստանի Հանրապետության կառավարության 2000 թվականի սեպտեմբերի 1-ի N 536, 2005 թվականի փետրվարի 10-ի N 226-Ն և 2006 թվականի նոյեմբերի  30-ի N 1853-Ն որոշումները ճանաչվում են ուժը կորցրած, իսկ դրանցով սահմանված դրույթները, որոշակի փոփոխություններով, ներառվում են Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ.

2.  Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշումից հանվում են մարդատար-տաքսի ավտոմոբիլների համար դեղին հիմնագույնի համարանիշեր նախատեսող դրույթները.

3. Մետաղյա «Տարանցիկ» և թղթե «Ժամանակավոր» համարանիշերի փոխարեն նախատեսվում է ինքնակպչուն ջրակայուն նյութից համարանիշեր, որոնք պետք է ունենան հատուկ դրոշմի միջոցով արված կտրվածքներ` տրանսպորտային միջոցի վրա փակցնելուց հետո դրա ամբողջական պոկումը կանխելու նպատակով.
4. նախատեսվում է «Փորձարկում» տեսակի համարանիշերը պատրաստել մետաղից և, բացի տրանսպորտային միջոց արտադրող կազմակերպության արտադրական նմուշ հանդիսացող կամ ֆիզիկական անձանց ինքնաշեն՝ ճանապարհային փորձարկումներին մասնակցող տրանսպորտային միջոցներից, դրանք հատկացնել նաև տրանսպորտային միջոցների առևտրային գործունեություն իրականացնող տնտեսվարող սուբյեկտի կողմից առևտրային նպատակներով ձեռք բերված կամ ներմուծված տրանսպորտային միջոցներին՝ փորձնական վարում (test-drive) իրականացնելու համար:
4. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է Ճանապարհային ոստիկանության կողմից:
5. Ակնկալվող արդյունքը
Որոշման նախագծի ընդունմամբ կլուծվեն գործող որոշման գործնական կիրառման ընթացքում ի հայտ եկած խնդիրները:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ եվ լրացումներ կատարելու և Հայաստանի Հանրապետության կառավարության 2000 թվականի սեպտեմբերի 1-ի N 536, 2005 թվականի փետրվարի 10-ի N 226-Ն և 2006 թվականի նոյեմբերի 30-ի N 1853-Ն որոշումներն ուժը կորցրած ճանաչելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ եվ լրացումներ կատարելու և Հայաստանի Հանրապետության կառավարության 2000 թվականի սեպտեմբերի 1-ի N 536, 2005 թվականի փետրվարի 10-ի N 226-Ն և 2006 թվականի նոյեմբերի 30-ի N 1853-Ն որոշումներն ուժը կորցրած ճանաչելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ եվ լրացումներ կատարելու և Հայաստանի Հանրապետության կառավարության 2000 թվականի սեպտեմբերի 1-ի N 536, 2005 թվականի փետրվարի 10-ի N 226-Ն և 2006 թվականի նոյեմբերի 30-ի N 1853-Ն որոշումներն ուժը կորցրած ճանաչելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ եվ լրացումներ կատարելու և Հայաստանի Հանրապետության կառավարության 2000 թվականի սեպտեմբերի 1-ի N 536, 2005 թվականի փետրվարի 10-ի N 226-Ն և 2006 թվականի նոյեմբերի 30-ի N 1853-Ն որոշումներն ուժը կորցրած ճանաչելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:

ՀՀ ՈՍՏԻԿԱՆՈՒԹՅՈՒՆ
